
deg sinn. Ech menEen, d'Reglement-grand-du-
calle si jo d’Exekutiounsbestémmunge vun
deem Gesetz hei. Ma parallell soll dat alles faer-
deggestallt ginn. A bis de Summer soll och
deen Internetsite stoen, wou dann am Fong
d’Adjudicateur-publicke sech kénnen inspiréie-
ren.

Ech wéll awer och direkt soen: Deen Internet-
site, dee betréfft némme Marchéé vu Fournitu-
ren. Dat heescht zum Beispill: Wat fir eng
Botzméttelen - wann ech Botzméttele wéll no
ekologesche Kritaren drasetzen - oder wat fir e
Blrosmaterial, Aarbechtskleedung? Also alles,
wat geliwwert gétt, wat Fournituré sinn. An en
adresséiert sech och virun allem, fir net ze soen
ausschliisslech  un  d'Adjudicateur-publicke
selwer, fir datt se sech do kénnen deement-
spriechend informéieren.

Ma et gétt jo net némmen den Internetsite. Et
gétt doriwwer eraus och eng Rei Saachen, déi
et haut scho gétt, déi mer och wéerten a jour
setze respektiv nach ausbauen. Dat eent ass
den Internetportail vun de Marché-publicken.
Do kénnt eng Mise au point, wou déi nei Legis-
latioun natierlech dropstoe kénnt, ma awer och
erkldert gétt, wat wierklech nei "dorunner ass,
wéi een dat kann asetzen.

Da gétt et och d'Sekretariat vun der Commis-
sion des soumissions. Der Commission des sou-
missions hire Role gétt jo och opgewaert
duerch dat Gesetz hei. An et kann ee sech na-
tierlech och beim Sekretariat mellen a sech do
informéieren, wann een e Cahier des charges
opstellt, als Gemeng zum Beispill, ob een dat
kann esou oder esou maachen, ob dat richteg
ass.

Dann ass de CRTI-B amgaangen, e Guide fir
d’Notzung vun deem Gesetz hei haaptséchlech
am Bausecteur, also Critéres de sélection fir de
Bausecteur, auszeschaffen. Och dat ass e wich-
tege Guide herno, dee ka benotzt ginn, wann
een e Cahier des charges opstellt.

An ech mengen, et war effektiv net schlecht,
wa mer och géifen op de Wee goen, wann
d'Gesetz elo gestémmt a publizéiert ass, datt
mer mat de Gemengen zesumme vldicht zwou,
dréi Informatiounsversammlunge géife maache
fir d'Gemengen, wou vldicht och meng Beam-
ten zesumme mat vidicht aneren Akteuren dat
kéinte kucken. Mir musse vldicht eng Kéier
driwwer diskutéieren, wéi mer dat kéinten op-
bauen, datt mer esou wierklech eng Aart For-
matioun maache fir d’ Gemengen, wéi een hei-
madder kann émgoen. Also dat adresséiert
sech hei och haaptsachlech u kleng Ge-
mengen, géif ech da soen, déi eben net déi
hMoyenen hunn, wou ech virdru beschriwwen
unn.

Wat kann ee sech hei elo dovun erwaarden?
Wat soll sech @nnere vum Gesetz? Ech mengen
awer, datt ee sech vill kann erwaarden. Well
net némmen ass et jo esou, datt mer en neit
Gesetz heimadder stémmen, wou mer nei
Méiglechkeete kréien oder méi kloer Méig-
lechkeete kréien, fir zum Beispill nohalteg a so-
zial Kritdren ze schafen, mé mir ginn ons jo och
e ganzen zousatzlechen Instrumentarium ron-
derém, fir ze mobiliséieren, datt och d’Adjudi-
cateur-publlcken an déi heite Richtung ginn.
Well dat hei ass jo extrem wichteg.

De Stat ass effektiv e groussen Auftraggeber an
dréit vill dozou béi, datt eis Ekonomie de Mo-
ment dréit. Wann ech eleng an der Baubranche
kucken, wivill Projete mer de Moment hunn,
dat ass enorm. An donc huet de Stat och hei
eng Virreiderroll ze spillen, fir datt sozial an
ekologesch Kritdren an der Gesellschaft op
engem héije qualitativen Niveau si respektiv
och respektéiert ginn.

Also de Projet de loi ass net, wéi gesot ginn ass,
minimalistesch émgesat ginn. Mir hunn en
esou émgesat, mat alle Méiglechkeeten dran
ausgeschépft, wéi d'Direktiv eis et erlaabt. Ech
mengen, et muss een émmer drun erénneren:
Hei ass den Hannergrond eng europdesch
Direktiv, do ass een awer am Spillraum
agéengt. Ech weéll awer och derbdisoen, datt
dat heiten awer eng Direktiv ass... Et gétt ém-
mer vill mam Fanger op Bréissel gewisen, op
d’Kommissioun, wéi wann do des Teufels Werk
géif dauernd ausgeschaﬁt ginn. Dat ass net
wouer. Et komme vill Direktive vu Bréissel, déi
sinn effektiv positiv an déi bréngen eis oft méi
séier weider a Sozialfroen an ekologesche
Froen, wéi wa mer d'Nationalstaten eleng géife
gewaerde loossen.

Well ech soen lech, wann dat, wat elo hei dra-
steet, an deenen eenzelnen EU-Lanner, mat
deenen énnerschiddleche Kulturen, déi do
sinn, misst ausgeschafft ginn, da kéim net dat
heite Resultat dobai eraus! Do sinn ech awer
fest dovun iwwerzeegt. An duerfir ass dat hei
en Text, dee scho vun der Basis hier gutt ass. A
mir hunn och versicht, wéi gesot, de Maximum
draus ze maachen. An duerfir erwaarden ech
mir och, datt mer duerch dat Gesetz hei d’eko-
logesch an d’sozial Standarde besser maachen
zu Létzebuerg respektiv datt et och hélleft, a

verschiddene Branchen de Sozialdumping ze
bekdmpfen, och wann ech awer émmer erém
wéll betounen, datt dat Gesetz hei net um Ter-
rain kann d'Aarbecht maachen.

Dat war jo d'Diskussioun, déi mer ee Moment
an der Kommissioun haten, och well se
deelweis aus dem Secteur komm ass, wou ge-
sot ginn ass: ,,Dlr musst am Text nach méi Bar-
rieren abaue géint de Sozialdumping zum Bei-
spill.” De Sozialdumping musse mer be-
kampfen och iwwer eben aner Méiglechkeeten,
déi mer hunn. An dat sinn och déi richteg
Méiglechkeeten, ndamlech Kontrollen um Ter-
rain iwwert d’Inspection du travail. Dat
heescht, mir hu jo och Aarbechtsgesetzer, déi
matspillen, d'Detachementsgesetz ass elo
eréischt gestémmt gi rezenterweis. Also alles
dat si wichteg Elementer, déi heimadder ze-
summe selbstverstindlech spillen. Méd ech
mengen, et muss een alles op dar Plaz kucken
ze regelen an ze kontrolléieren, wou et Sénn
mécht.

Ech mengen, datt mer hei an deem Sénn e
gudden Text gemaach hunn. Mir wderten et
awer och ganz sécher bei esou engem wichte-
gen a komplizéierten Text wéi deem hei maa-
che wéi émmer: Ech géif soen, no engem,
zwee Joer maache mer eng Auswaertung do-
vunner. A ganz sécher waerten iergendwann
och eng Kéier hei Nobesserunge gemaach
ginn. Dat ass och normal. Dat ass logesch,
wann ee weess, wat fir eng Envergure hei
hannendrun ass. An duerfir, wéi gesot, géif ech
soen, no engem, zwee Joer muss een de Bilan
maachen a kucken, wéi een den Text vldicht
dann nach op verschiddene Punkten, wou
Schwaachstelle sech erausgestallt hunn, verbes-
sert.

Nach eng Kéier Merci, Har President, fir déi
breet Zoustémmung.

B M. Mars Di Bartolomeo, Président.- Merci
och. A mir kénnen dann direkt zur Ofstém-
mung iwwert de Projet de loi 6982 iwwergoen.

Vote sur I'ensemble du projet de loi 6982 et
dispense du second vote constitutionnel

An d'Ofstémmung fankt un. Fir d'Eischt déi
perséinlech Stémmen. Dann d'Procuratiounen.
An d'Ofstémmung ass elo eriwwer.

A mir hunn d’Unanimitéit vun deenen 59 De-
putéierten, déi um Vott deelgeholl hunn.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch
(par Mme Nancy Arendt), MM. Aly Kaes, Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Marcel Oberweis (par Mme Martine
Mergen), Gilles Roth, Marco Schank, Marc
Spautz, Serge Wilmes, Claude Wiseler, Michel
Wolter et Laurent Zeimet;

MM. Marc Angel (par Mme Cécile Hemmen),
Frank Arndt, Alex Bodry, Mmes Taina Bofferding,
Tess Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel (par Mme Claudia Dall’Agnol), Franz Fayot,
Claude Haagen, Mme Cécile Hemmen et M.
Roger Negri;

MM. André Bauler, Gilles Baum, Mme Simone
Beissel, MM. Eugene Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer;

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen (par M. Fernand Kartheiser)
et Fernand Kartheiser;

MM. Marc Baum et David Wagner.

Da froen ech d’Chamber nach, ob se d’accord
ass, fir d'Dispens ze froen.

(Assentiment)
Merci. Dann ass dat esou decidéiert.
Motions

An da si mer mat deenen zwou Motioune sai-
séiert. Kann ech dovun ausgoen, dass se ge-
nigend diskutéiert sinn?

(Assentiment)

Kénne mer dann, vu dass se aus engem
Konsens eraus entstane sinn, mat Handop-
hiewen ofstémmen?

(Assentiment)
Fir d'Eischt déi éischt Motioun.
Vote sur la motion 1

Wien derfir ass, gétt wann ech gelift en
Handzeechen!

Wien ass dergéint?

Wien enthalt sech?

Mir hunn Unanimitéit.

Dann d’Motioun Nummer 2.
Vote sur la motion 2

Wien derfir ass, gétt och hei wann ech gelift en
Handzeechen!

Wien ass dergéint?
Ginn et Enthalungen?

Och hei hu mer Unanimitéit. Also sinn déi
zwou Motiounen ugeholl.

Voila. Wann ech gelift. A mir géifen zum
nachste Punkt iwwergoen. Dat ass de Projet de
loi 7111 betreffend déi fix Radaren oder vill
méi hir Konsequenzen.

(Brouhaha et interruption)

Duerno? Oh, oh! Jo, déi Blieder sinn esou
dénn, dass ech der zwee matenee geholl hunn.
Ech entschéllege mech beim Har Rapporteur.
Elo kénnt de Projet de loi 7101, d’Ofannerung
vun der Verkéiersreglementatioun. An den Har
Henri Kox, de Rapporteur, huet d'Wuert.

3.7101 - Projet de loi modifiant la
loi modifiée du 14 février 1955
concernant la réglementation de la
circulation sur toutes les voies pu-
bliques

Rapport de la Commission du Développe-
ment durable

B M. Henri Kox (déi gréng), rapporteur.- Jo,
Merci, Har President. Och dést Gesetz ass zu-
mindest ganz an der Aktualitéit, well et geet
dréms, eis Strofen ze adapteleren insbeson-
dere dann wa Schmu gedriwwe gétt.

Em wat geet et ganz genau hei?

Et geet dréms, eng Direktiv vun 2007 nach eng
Kéier nozebesseren an d'Gesetz dozou unze-
passen. Dat ass d’Gesetz vum 14. Februar 1955
concernant la réglementation de la circulation
sur toutes les voies publiques.

Em wat geet et bei deem Gesetz?

Ma do geet et och ém déi sougenannten Ho-
mologatioun vu Motoren, vun Autosmotoren.
An, fir net den Numm ze soe vun engem be-
stémmten Autosmotor, deen och hei a Létze-
buerg homologéiert gétt an och vun eisem Ser-
vice zu Sandweiler homologéiert gouf an, wéi
Der jo alleguerte wésst, bei deem ganz décke
Schmu gedriwwe ginn ass.

Eist Gesetz selwer, well d'Direktiv dat virgesiit,
soll natierlech Sanktioune virgesinn. An déi
Sanktioune waren a Prozeduren iwwert déi
lescht Joren awer duerch e Reglement grand-
ducal ewechgefall, net méi richteg adaptéiert
ginn an d'Gesetz.

Claichzéiteg ginn nach aner Upassunge ge-
maach, also am Ganzen drdi an deem Gesetz.
Dat Eischt ass d’Sanktiounen. Dat ass ganz
wichteg, Sanktiounen, wann ebe Schmu ge-
driwwe gétt bei dem Unerkenne vun engem
Motor, vun enger Technik. De Constructeur
gétt dann zur Verantwortung gezunn.

Dat Zweet: Et gétt awer och hei profitéiert der-
vun, dass alleguerten déi Leit, déi sech dréms
kemmeren fir déi Homologatloun ze maachen,
natierlech vereedegt musse ginn. An et ass eng
Simplification administrative u sech gemaach
ginn, dass eben net ganz Sandweiler oder déi
ganz administrativ Aarbechter, Beamte mat
vereedegt ginn, ma just deejelnegen dee sech
ém déi Technik do kémmert.

Gléichzditeg sinn natierlech och nach Verein-
fachunge gemaach ginn, Adaptatiounen, wéi
zum Beispill e Motorhome, dee muss net onbe-
déngt all Joers dohinner kommen. Et sinn déi
kleng technesch Adaptatiounen.

Firwat war déi Upassung néideg?

Ma déi Upassung war effektiv néideg, well déi
Sanktiounen an engem Réglement grand-ducal
stoungen. 2005 huet de Statsrot gemengt,
dass dat natierlech net an de Réglement grand-
ducal gehéiert, md an d'Gesetz geschrlwwe
gehéiert. Leider war 2005 verpasst ginn, d'Ge-
setz deemools unzepassen, soudass mer haut
gezwonge sinn, dat dann nozehuelen an ent-
spriechend och mat deenen néidege Sanktiou-
nen ze versinn.

Ech mengen, Dir kénnt lech all erénneren, wéi
déi ganz Affar un d'Rulle komm ass, du war
Létzebuerg och e béssen am Fokus. Ech muss
awer soen, dass d'Regierung ganz séier do ge-
handelt huet. Ech mengen, Dir kénnt dat och
nach nokucken.

De 6.2.2017 gouf eng Pressekonferenz ge-
maach, wat alles bei dar Sanktioun duerchgezu
ginn ass. Et ass naamlech eng Klo gemaach gi
géint Onbekannt, ebe fir déi Leit dann zur Ver-
antwortung ze zéien um Penalen, déi derzou
gefouert hunn, dass effektiv Motoren op de
Marché komm sinn, déi sech eben net un déi
Normen halen, déi d’Direktiv u sech virschreift;
de VW-Skandal, wéi en och gemengerhand ge-

nannt gétt. An dofir ass et och wichteg, dass
dee Prozess elo weidergefouert gétt an et zu
enger Sanktioun kénnt.

Wat ass dann elo d'Strof, déi agefouert ginn
ass?

D'Strof ass am Artikel 4 nei definéiert ginn. Dat
geet vun éischtens 8 Deeg bis 3 Joer, déi ee
kann an de Prisong gesat ginn, respektiv enger
Strof vun 251 bis 500.000 Euro. A virdrun huet
e Kolleeg mech gefrot: Ass dat da fir all Auto,
dee falsch ugemellt gouf, déi 500.000 Euro?
M effektiv neen, dat ass ee Gesamt fir déi Res-
ponsabel, fir déi ‘dann och zur Rechenschaft ze
zéien.

Dat sinn déi Annerungen, déi an désem Gesetz
agefloss sinn.

Vldicht nach zu den Eckdate vum Depdt vum
Gesetz bis haut dann zur Stémmung. Den 12.
Dezember 2016, also relativ schnell nodeem et
zu dar Affar komm ass, huet de Minister d'Ge-
setz iwwerschafft an ass och den Depbt ge-
maach ginn. De Statsrot huet den 28. Maerz
2017 sain Avis ginn. D’Chambre des Métiers an
d’Chambre de Commerce hu respektiv Avisen
zum Gesetz gemaach. Ech selwer gouf den 8.
Januar 2018 nominéiert, fir de Rapport ze maa-
chen. An den 1. Februar hu mer de Rapport
eestémmeg an der Kommissioun ugeholl.

Ech wéll dann ofschléissen, ouni awer ze ver-
giessen, Merci ze soen. Merci fir déi gutt
Informatiounen, déi ech nach zousatzlech kritt
hunn, fir dee Rap ort méndlech hei virzedroen.
A selbstverstandlech och der Kommissioun
Merci fir d’Zoustémmung. An ech ginn d’Zou-
stémmung vun der grénger Fraktioun zu déser
Annerung vum Gesetz.

Merci.
B Plusieurs voix.- Tres bien!

B M. Mars Di Bartolomeo, Président.- Merci
och. Dann hunn ech eng Wuertmeldung vum
Har Marc Lies.

Discussion générale

B M. Marc Lies (CSV).- Jo, Merci, Hér Pre-
sident, fir d’'Wuert. Ech wéilt och vun déser Plaz
dem Henri Kox e ganz, ganz décke Merci soe
fir dee komplette Rapport. En huet praktesch
alles gesot zu deene ganzen Adaptatiounen,
déi hei gemaach gi sinn. Ben, ech mengen,
Dieselgate, wéi den Henri Kox scho gesot huet,
ass iwwert déi lescht Méint a Joren in aller
Munde. Duerfir ass et wichteg, datt och de Le-
gislateur do effektiv e Rigel virschiibt, fir alle-
guerten deene Falsifikatiounen a Problemer déi
doduerch opgetruede sinn, entgemtzewmrken

Wat vldicht nach ze bemierken ass, dat ass, datt
och eng Dispositioun bdigesat ginn ass mat de
Motorhomen oder Mobilhomen, wéi ee se och
émmer weéllt bezeechnen, énner 3.500 Kilo,
mengen ech, wat Ween sinn, déi net onbe-
déngt all ]oers mussen dann an de Contréle
technique goen, datt déi no deeneselwechten
Dispositioune wéi d’Klass M1 an Zukunft och
kénne kontrolléiert ginn. An ech mengen, all
de Rescht, dat huet den Henri Kox a sengem
méndlechen awer och schréftleche Rapport
mentionnéiert. Duerfir, an deem Sénn wéiﬁ ech
dann och den Accord vun der CSV-Fraktioun
ginn.

Merci.
B Plusieurs voix.- Trés bien!

B M. Mars Di Bartolomeo,
Merci. Dann den Har Yves Cruchten.

B M. Yves Cruchten (LSAP).- Merci, Har Pre-
sident. Ech kann et och relativ kuerz maachen.
Den Har Kox war ausféierlech, souwuel a sen-
gem schréftleche wéi a sengem méndleche
Rapport. An e kritt och dofir d’Zoustémmung
zu deem Gesetz vun der sozialistescher Frak-
tioun.

Président.-

Ech wéilt awer garen och vun der Geleeénheet
profitéieren, zwee Wuert ze soen zu dem
Haaptpunkt, dee mer an deem Gesetz do dn-
neren, naamlech zu deem sougenannten Die-
selskandal.

Ech mengen, et ass scho richteg, dass mer eis
Gesetzer verschaerfen, wann Autosconstruc-
teure fuddele bei den Tester respektiv bei den
Homologatiounen. Ob elo déi 500.000 Euro
Maximalstrof d’Constructeure waerten impres-
sionnéieren, dat sief dann dohigestallt. Ma
grondleeénd ass et awer richteg, dass mer dést
Gesetz maachen.

Et ass awer och just en Deel vun enger Antwert
op dee sougenannten Dieselskandal. Mir
brauchen nadmlech - an ech sinn iwwerzeegt,
dass den Har Minister mer do recht gétt - stan-
dardiséiert Tester an der EU fir d'Moosse vun
den Ofgasen an Emissiounen, déi engem nor-

male Fuere mam Auto méi no kommen. Mir
brauchen nadamlech Verbesserunge vun den
Emissiounen op de Stroossen an net just um
Pabeier.

A mir sollten eis onbedéngt iwwerleeén,
Méiglechkeeten ze schafe fir d’Konsumenten,
fir dass si sech besser wiere kénnen, zum Bei-
spill iwwert de Wee vu Sammelkloen. Mir gesi
jo, wéi zum Beispill an Amerika esou Sammel-
kloen eppes kénne bewierken. An den USA
goufen déi geschiedegt Proprietairé vun dem
Constructeur finanziell entschiedegt. A bei eis,
do krute se en Update vun der Software ge-
maach.

Ma ech mengen, am grousse Ganzen ass dat
Gesetz richteg an et verdéngt alleguerten eis
Zoustémmung.

Merci.

B M. Mars Di Bartolomeo, Président.- Merci
och. Den Har Gusty Graas kritt d"Wuert.

B M. Gusty Graas (DP).- Jo, Har President,
Dir Dammen an Dir Haren, u sech kann een e
bésse weiderfueren no deenen Ausféierungen,
déi een am Gesetz virdru gemaach huet, wou
gesot ginn ass, datt et un der Politik ass, e
gudde Ramen ze setzen, datt d’Ekonomie sech
kann entwéckelen.

Op dér anerer Sait huet d’Ekonomie allerdéngs
awer och eng Verantwortung ze iwwerhuelen,
an zwar net dee Ramen ze abuséieren. An dat
ass awer leider hei a verschiddenen Domane
geschitt, besonnesch an der Automobillindus-
trie. Duerfir ass et gutt, datt mer eis haut och e
legislative Kader ginn, fir datt déi Leit, déi
mengen, si missten nach émmer d'Profittmaxi-
méierung méi no uewe steieren, awer hir
Grenze gesat kréien.

Duerfir ass dat hei, wéi gesot, e gudden Text,
nieft deenen anere méi klengen Detailer, déi
mer hei dnneren, déi awer och net onwichteg
sinn. An dowéinst kann ech, wéi gesot, dann
och d'Zoustémmung vun der Demokratescher
Partei bréngen.

Ech soen lech Merci.

B M. Mars Di Bartolomeo, Président.- Merci
och dem Har Graas. Da war et um Har
Kartheiser.

B M. Fernand Kartheiser (ADR).- Jo. Merci,
Har President. Ech mengen, och dést Gesetz
waert e Konsensus kréien. Och vun eiser Séit
aus e grousse Merci un de Rapporteur. An ech
mengen, et ass esou wait alles gesot. Ech wéll
et also net nach eng Kéier widderhuelen. Vun
eiser Sait aus also ocﬂ e positiven Avis.

Merci.

B M. Mars Di Bartolomeo, Président.-
Merci. Domat si mer um Enn vun der allge-
menger Diskussioun an den Har Nohalteg-
keetsminister huet d'Wuert.

Prise de position du Gouvernement

B M. Francois Bausch, Ministre du Dévelop-
pement durable et des Infrastructures.- Merci,
Har President. Merci och dem Rapporteur fir sai
gudde schréftlechen a méndleche Rapport an
allen Deputéierten a Fraktioune fir déi breet
Zoustémmung.

Dat, wat mer haut hei ofsttmmen, mindestens
e gudden Deel dovunner, dat ass een Deel vun
den Antwerten, déi mir ginn hunn am Minis-
tére op de ganzen Dieselskandal an dat, wat al-
les do ronderém hankt. Dir kénnt lech drun
erénneren, mir hu jo eng ganz Rei Saache ge-
maach.

Mir hunn en Audit gemaach bei der SNCH,
wou Konklusiounen erauskomm sinn. Déi wich-
tegst war natierlech déi, datt elo zu Létze-
buerg, par rapport zu deem, wéi d'Autoen hei
homologéiert gi sinn, strofrechtlech naischt Re-
levantes erauskomm ass an deem Audit an datt
méi gesot ginn ass, datt ee misst kucken, wéi
een d'SNCH strukturell nach besser opstellt, fir
datt se an Zukunft an deem dote Beraich - wéi
soll ech soen? - nach méi...

Alles kritt ee jo souwisou ni duerchkuckt, wat
verschidde Leit maachen, d’autant plus wa se
mat esou enger krimineller Energie fuddelen,
wéi hei gefuddelt ginn ass an deem ganze
Skandal. Ma awer sinn do eng ganz Rei Saa-
chen erauskomm. An déi sinn an der Em-
setzung, déi Saachen. Mir hu strukturell scho
villes verannert, wat eis waert an Zukunft hélle-
fen, datt mer do nach besser opgestallt sinn.

Dann hu mer och eng Plainte gemaach, dat
wésst Der och. Et ass jo net, well mer dat hei
net haten, déi Strofmesuren, déi mer elo haut
hei stémmen, datt mer keng Méiglechkeete
gehat hatten, fir juristesch virzegoen. Mir hunn
dat gemaach. Mir hunn e ganzen Dossier ze-

summegestallt a mir hunn dee beim Parquet
deposéiert. An do leeft och de Moment eng
Enquéte. Dat ass elo bei der Justiz. Duerfir wéll
ech mech och dozou net méi ausseren. An dat
soll och heibanne kee maachen. Ech mengen,
d’Justiz, déi mécht do hir Aarbecht.

An da sinn eng ganz Rei méi kleng Detailsaa-
chen nach gemaach ginn an deem ganze
Kontext, op déi ech awer elo hei de Moment
net méi wéll agoen. M dat hei ass awer och ee
wichtegen zousétzlechen Aspekt, och een, wou
mer vu Bréissel am Kontext vun dar ganzer Af-
far geschriwwe kritt haten, well mir keng spezi-
fesch Sanktiounen an eiser Gesetzgebung hate
bis elo. A mir sinn awer direkt, wéi dee ganze
Skandal ausgebrach ass a mer dat alles gekuckt
hunn a mer dat festgestallt hunn, op de Wee
gaangen, fir déi Sanktiounen ze schafen iwwert
dat Gesetz hei. Duerfir gétt dat hei jo haut ge-
stémmt.

Ech wéll och soen, datt ee sech keng lllusioune
soll maachen, datt esou Softwareupdaten a wat
nach alles elo dobai erauskomm ass bei eisen
Nopeschlanner oder och bei Kloen, bei Sam-
melkloen, dé gemaach gi sinn op anere
Plazen, datt dat elo géif villes um Fong vum
Problem &nneren. Well déi Softwareupdaten,
wann een do e béssen d’Fachliteratur liest,
stellt een awer och do fest, datt dat - wéi soll
ech soen? - méi e psychologeschen Effekt huet,
wéi datt et reell eppes bréngt fir d’Loftqualitéit
dobaussen oder par rapport zu den Emissioune
vun den Autoen.

Ech bleiwe bei menger Meenung, dat ass, datt,
wa mer garen hei de Problem grondsatzlech
|éisen, da musse mer alles drusetzen, datt mer
ewechkomme vum Verbrennungsmotor. Dat
ass déi eenzeg Léisung.

An egal wat Iénks a riets gezielt gétt, Dir gesitt
dat jo och émmer, wéi dee Skandal nach
duerno weider geschloen huet, wann Der elo
matkritt hutt, wat geschitt ass an deene leschte
Wochen, wou erauskomm ass, wat fir eng
Tester do gemaach gi sinn, mat wat fir enger...
- loosse mer soen -, mat wat fir enger..., also,
ech fanne scho bal keng Wierder fir dat, wat do
gemaach ginn ass, deelweis un Déieren oder
souguer u Ménschen, fir am Endeffekt esou
Tester maachen ze loosse vun Instituter, déi vu
sech aus selwer, dat ass jo och entre-temps
erauskomm, éischter Lobbye si vu verschid-
dene Leit. Also ech mengen, do gesait een, wéi
wait datt dat Ganzt geet. An ech mengen, déi
eenzeg richteg Solutioun ass: ewech vum
Verbrennungsmotor! Ech bleiwe bei dar Mee-
nung.

Ech sinn awer natierlech och fir Sammelkloen.
Dat ass zwar net meng Kompetenz, ma dat ass
dem Wirtschaftsminister seng Kompetenz. Ech
weess awer och, datt de Wirtschaftsminister un
enger Annerung an der Gesetzgebung schafft,
fir datt ee Sammelkloe ka maachen. Well ech
mengen, et ass méi wichteg, fir finanziell Ent-
schiedegungen erauszeschloen, an déi wierken
och méi als Drockméttel wéi all méiglech anert
technescht Gefummels, wat een nodréiglech
mécht, wann en Auto op de Marché bruecht
ginn ass, deen net de Standarden entsprécht,
deenen e misst entspriechen.

Dann ass jo och déi nei Real-Driving-Emissions-
Direktiv, déi elo a Kraaft ass. Do waerten och
eng Rei Annerunge kommen um Niveau vun
der Kategorie, an déi d’Autoen herno falen. Mir
si jo amgaangen, dorun ze schaffen, wéi mer
déi Transitiounsphas hikréien. An dann, ab
engem gewéssene Stéchdatum waerten dann
natierlech Autoen, nei Autoen, déi verkaaft
ginn, eben énnert déi Kritare falen.

An ech mengen, wat wichteg hei ass, dat ass,
datt mer ndischt Réckwierkendes maachen. Mir
kénne jo net d'Consommateure strofe fir
eppes, wat se net woussten, wéi se den Auto
kaaft hunn, a woufir se elo géife réckwierkend
bestrooft ginn. Dat ass meng Suerg émmer.
Ech fannen, dat ass e falscht Signal. Wann een
eppes, eng Reglementatioun dnnert a ver-
schaerft, da soll se verschaerft gi fir d’Zukunft.
Also fir dat, wat een nei kann uschafen, datt
een de Choix huet, wann een an e Geschaft
geet, wann ee weess: Wann ech dat dote
kafen, kascht dat mech esou vill oder huet dat
déi Konsequenzen an dat doten huet vlaicht
aner Konsequenzen. An an deem Sénn waerte
mer och d'Reglementatioun an d’lwwergangs-
bestétmmunge maachen.

Fir de Rescht nach eng Kéier Merci fir déi breet
Zoustémmung!

B M. Mars Di Bartolomeo, Président.- Merci
och dem Har Minister.

Mir kéinten dann iwwergoen zum Vott iwwert
den Ensembel vum Projet de loi 7107.

Vote sur I'ensemble du projet de loi 7101 et
dispense du second vote constitutionnel

D'Ofstémmung fankt un. Fir d’Eischt déi per-
séinlech Stémmen. Dann d’Procuratiounen.

D’Ofstémmung ass elo eriwwer: och hei Unani-
mitéit. De Projet de loi 7101 ass ugeholl.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch
(par Mme Martine Mergen), MM. Aly Kaes, Marc
Lies, Mme Martine Mergen, M. Paul-Henri
Meyers, Mme Octavie Modert, MM. Laurent
Mosar, Marcel Oberweis (ﬁar Mme Nancy
Arendt), Gilles Roth, Marco Schank, Marc Spautz,
Serge Wilmes, Claude Wiseler, Michel Wolter et
Laurent Zeimet;

MM. Marc Angel (par M. Roger Negri), Frank
Arndt, Alex Bodry, Mmes Taina Bofferding, Tess
Burton, M. Yves Cruchten, Mme Claudia
Dall’Agnol, MM. Mars Di Bartolomeo, Georges
Engel (par M. Yves Cruchten), Franz Fayot,
Claude Haagen, Mme Cécile Hemmen et M.
Roger Negri;

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme Joélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer;

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini;

MM. Gast Gibéryen (par M. Fernand Kartheiser)
et Fernand Kartheiser;

MM. Marc Baum et David Wagner.

Et bleift mer just nach d’Chamber ze froen, ob
mer d'Dispens vum zweete Vott ufroen.

(Assentiment)
Merci. Dann ass dat esou decidéiert.

An da komme mer zum Projet 7111. D'Rappor-
trice ass d'Madamm Josée Lorsché. Hei geet et
ém d'Zoustellung vun deem ,Billet doux”,
wann ee vun de Radaren erwéscht gétt.

4. 7111 - Projet de loi modifiant

1° la loi modifiée du 25 juillet 2015
portant création du systeme de
controle et de sanction automatisés

2° la loi modifiée du 14 février 1955
concernant la réglementation de la
circulation sur toutes les voies pu-
bliques

3° la loi du 19 décembre 2008 ayant
pour objet la coopération interadmi-
nistrative et judiciaire et le renforce-
ment des moyens de I'Administra-
tion des contributions directes, de
I’Administration de I'enregistrement
et des domaines et de I’Administra-
tion des douanes et accises

4° la loi modifiée du 23 février 2010
relative a l'application du principe
de reconnaissance mutuelle aux
sanctions pécuniaires

5°la loi du 5-15 septembre 1807 re-
lative au mode de recouvrement des
frais de justice au profit du Trésor
public, en matiere criminelle, correc-
tionnelle et de police

Rapport de la Commission du Développe-
ment durable

B Mme Josée Lorsché (déi gréng), rappor-
trice.- Jo, Har President, Dir Dammen an Dir
Haren, mat désem Projet de loi komme mer bei
déi beléifte Radaren. Dozou, fir unzefanken, e
puer Zuelen. Zanter dem Akraafttriede vum
Gesetz vum Juli 2015 sinn um Létzebuerger
Stroossereseau am Ganzen 20 fix a 6 mobill Ra-
daren a Betrib. Fir d’Joer 2018 si weider 4 fix
Radare virgesinn, soudatt mir dann Enn 2018
op en Total vun 30 Radare waerte kommen.

Em déi 500.000 Infraktiounen hu méttlerweil
zu engem Avertissement taxé gefouert. Net
grad 140.000 vun de geblétzten Autoe waren
zu Létzebuerg immatrikuléiert an déi aner dann
am Ausland. 83% vun de geblétzte Chaufferen
hunn hir Amende bezuelt, warend 17% vun
den Amenden net bezuelt gi sinn. Zueleméis-
seg komme mir domat op iwwer 42.000 onbe-
zuelte Protokoller.

Dés Tatsaach werft natierlech d'Fro op, wéi de
Stat déi feelend Gelder kann andreiwen, well et
net akzeptabel ass, datt déi eng hire Protokoll
bezuelen, warend déi aner sech aus der Verant-
wortung schldichen an net mam Ouer geholl
ginn. D’Antwert liwwert dése Projet de loi,
deen d’Prozedure bei engem Avertissement
taxé an deem Sénn modifizéiert, datt d’Luus-
serten net méi ongestrooft dervukommen.

An engems gétt vun désem Projet de loi och
profitéiert, fir d’Prozeduren a gewéssene Punk-
ten ze vereinfachen. Ech erklare mech: Anescht

wéi bis ewell soll den éischte Bréif mam Avertis-
sement taxé aus enger Lettre simple bestoen
an net méi aus enger Lettre recommandée, wéi
mer dat am Gesetz festgehalen haten. Eréischt
wann d’Amende no désem éischte Bréif net be-
zuelt ginn ass, kénnt et zu enger Lettre recom-
mandee.

D’Contestatioun, op déi eng Persoun sech ka
beruffen, falls et sech ém en lertum handelt,
ldit an deenen zwee Fill bei engem Delai vu 45
Deeg. Dat heescht, am Ganzen huet eng Per-
soun 90 Deeg Ziit, fir ze reklaméieren.

Dés Contestatioun kann um elektronesche Wee
erfollegen. Dat heescht, et muss ee sech net
extra deplacéieren. Dat leeft iwwert de MyGui-
chet.lu. Am Fall, wou d’Amende no deenen
zwee Bréiwer mat engem Gesamtdelai vun 90
Deeg weder bezuelt nach contestéiert ass,
kénnt et zu enger Amende forfaitaire, déi vun
initialen 49 Euro op 98 Euro eropgesat gétt.
Dat heescht, d’Amende gétt verduebelt a gétt
der betraffener Persoun iwwer Lettre recom-
mandée zougestallt. Den Delai, fir ze bezuelen,
ldit an désem Fall bei 30 Deeg. E Recours géint
dés Decisioun ass an désem Fall nach just nom
Bezuele vun der Amende méiglech a leeft
iwwert d’Geriicht.

Sollt et sech erausstellen, datt déi betraffe Per-
soun onschélleg ass, kritt se dann den integrale
Montant zréckerstatt. An deem Sénn handelt et
sech bei déser Prozedur, beim Bezuele vun der
Amende forfaitaire, ém eng Consignatioun, déi
zréckbezuelt ka ginn, souzesoen ém en Han-
nerleeé vu Geld.

Am Fall, wou d’Persoun nom Delai vun 30
Deeg weder bezuelt nach d'Decisioun contes-
téiert huet, kénnt den Enregistrement - mir
schwitze vum Enregistrement zu Létzebuerg,
dat ass d’Administration de I'enregistrement et
des domaines -, da kénnt déi an d'Spill an zitt
d’Amende a Form vun engem Recouvrement
an. Dés Prozedur énnersteet der Autorisatioun
vum Procureur général d’Etat an ass am Code
de procédure pénale definéiert.

Konkret leeft se iwwert de Centre commun de
la sécurité sociale, deen dem Enregistrement
déi néideg Donnéeé vun der Persoun iwwer-
meéttelt. Dobai ass ze soen, datt deen Transfer
vun den Donnéeén énner enger ganz securi-
séierter, limitéierter a kontrolléierter Form erfol-
legt, fir ze verhénneren, datt Abus bedriwwe
gétt.

Eng weider Neierung betréfft déi Persounen,
déi eng Amende zougestallt kréien, ma net de
Chauffer waren. Am Fall, wou den Avertisse-
ment taxé net bezuelt gétt, ginn déijéineg Per-
sounen obligéiert, den Autoritéiten d’ldentitéit
vum Chauffer matzedeelen, fir datt dann och

wierklech bezuelt ka ginn.

Dir Dammen an Dir Haren, dat sinn a kuerze
Wierder d'Haaptpunkte vun désem Projet de
loi, deen den 23. Januar 2016 vum Minister
Francois Bausch deposéiert ginn ass. Neen,
2017 ass en deposéiert ginn. Pardon!

A sengem Avis vum 27. Juni 2017 huet de
Statsrot drai Oppositions formelles erhuewen.
Déi éischt hat domat ze dinn, datt d’Amende
forfaitaire net an e Réglement grand-ducal, ma
an d'Gesetz muss ageschriwwe ginn. Déi zweet
huet sech op den Droit de recours géint
d’Amende forfaitaire bezunn. An déi drétt Op-
positioun op de Principe vun der Non-rétroacti-
vité des peines, dee seet, datt d’Amendes for-
faitaires net retroaktiv kénnen agezu ginn.

Har President, d’Nohaltegkeetskommissioun
huet dem Avis vum Statsrot Rechnung gedroen
an den initialen Text an deem Sénn amen-
déiert. Weider Avise koume vun der Chambre
de Commerce, der Chambre des Métiers an
der nationaler Dateschutzkommissioun. D'De-
tailer dozou fannt Der och a mengem schréft-
leche Rapport. Den 1. Februar 2018 huet d'No-
haltegkeetskommissioun mdi Rapport eestém-
meg ugeholl.

A fir ofzeschléissen invitéieren ech lech, dése
Projet de loi ze stémmen, well en dozou féiert,
datt jiddweree bei Radarkontrolle gldichbehan-
delt gétt an datt kee sech aus der Verantwor-
tung kann zéien. Mat engem Merci un d'Ma-
damm Josiane Pauly an un den Har Guy Heintz,
ﬁéi eis bei désem kniwwelege Projet gehollef
unn.

Domat ginn ech den Accord vun der grénger
Fraktioun a soen lech, fir dés Woch eng leschte
Kéier, Merci fir d’Nolauschteren.

B Plusieurs voix.- Trés bien!

B M. Mars Di Bartolomeo, Président.- Merci
och. D'Wuert huet den Har Aly Kaes.

Discussion générale

B M. Aly Kaes (CSV).- Har President, Dir
Dammen an Dir Haren, mir stétmmen de Mét-
teg de Projet de loi 7111, deen de Kontrollsys-
tem an de System vun den automatesche Sank-
tioune soll adaptéieren. Ma erlaabt mer fir
d’Eischt natierlech, wéi dat sech gehéiert, der



